IMOZKO UDALAK 2014KO ILBELTZAREN 31N EGINIKO OHIKO BILKURAREN AKTA
Etxalekun (Imotz), udaletxeko bilkura aretoan, bi mila eta hamalauko ilbeltzaren hogeita hamaikan, 12:15 direlarik, Jose Angel Iturralde buru delarik eta Imozko Udalaren idazkari Ainara Armendariz Castienek lagundurik, legezko bidetik eginiko deialdiari erantzunez, honako zinegotzi hauek bildu dira ohiko bilkuran. 
BERTARATU DIREN ZINEGOTZIAK: Carlos Betelu, Ainara Urritza, María Antonia Iribarren, Hodei Arada.
BERTARATU EZ DIREN ZINEGOTZIAK: Garikoitz Etxarri eta Juanma Facenda.
Udalburuak, 12:15 direlarik, bilkurari hasiera eman zaiola adierazi du eta gai-zerrendako puntuen eztabaida hasi da. 
1.- Aurreko bilkuretako aktak onestea.
Abenduko bilkurako akta bidalita, aho batez onetsi da honako azalpen hau sartuta: etxeko uraren tasei dagokienez, 5. orrialdean sartu behar da lehen 200 m3 0,31 eurotan kobratuko dela.
2.- Alkatetzaren ebazpenak.
Alkateak azken ohiko bilkuratik eman dituen ebazpenen berri eman du:
· 122/2013 ebazpena, zeinaren bidez onetsi baita Sergio Iribarreni ordaintzea udako lanetan egin duen material eta makinaria ekarpenagatik.
· 23/2013 ebazpena, zeinaren bidez onetsi baita alkateari bi hilabeteko estrako soldata igotzea. 
· 24/2013 ebazpena, zeinaren bidez 2013ko aurrekontua 2014. urteko ekitaldira luzatu baita harik eta 2014ko aurrekontua behin betikoz onetsi arte.
· 1/2014 ebazpena, zeinaren bidez onetsi baita Ricoh España enpresak kolorezko fotokopiagailurako aurkeztu duen aurrekontua.
· 2/2014 ebazpena, zeinaren bidez onetsi baita Biderkak 13/04669 errekurtsoaren kontra eginiko alegazio-txostena.
· 3/2014 ebazpena, zeinaren bidez onetsi baita Alberto Sarasak egin duen eskaera Muskizko 18. lurzatian dagoen kontagailuari baja emateko. 
· 4/2014 ebazpena, zeinaren bidez onetsi baita Etxalekuko San Esteban 29ko jabekideek eginiko zaharberritzeko diru-laguntza eskaera. 
· 5/2014 ebazpena, zeinaren bidez onetsi baita Etxalekuko Fermin Berazak eginiko zaharberritzeko diru-laguntza eskaera eta obra bukaeraren aurrekontuan oinarritutako EIOZaren behin betiko likidazioa. 
· 6/2014 ebazpena, zeinaren bidez onetsi baita Goldarazko Jesusa Legarra Sarrasinek eginiko zaharberritzeko diru-laguntza eskaera. 
· 7/2014 ebazpena, zeinaren bidez onetsi baita Etxalekuko Juanma Facendak eginiko zaharberritzeko diru-laguntza eskaera. 
· 8/2014 ebazpena, zeinaren bidez onetsi baita Etxalekuko Ascension Atizek eginiko zaharberritzeko diru-laguntza eskaera eta obra bukaeraren aurrekontuan oinarritutako EIOZaren behin betiko likidazioa. 
· 10/2014 ebazpena, zeinaren bidez onetsi baita Urritzako Mª Luisa Olaecheari fatxada berritzeko obra baimenaren tasa itzultzea.
· 11/2014 ebazpena, zeinaren bidez onetsi baita Felix Sainz-i Urritzan barbakoa bat egiteko obra baimenaren tasa itzultzea.
· 12/2014 ebazpena, zeinaren bidez onetsi baita Betelu anaiei Latasan fatxada margotzeko obra baimenaren tasa itzultzea. 
· 13/2014 ebazpena, zeinaren bidez onetsi baita Manuel Beloquiri Latasan egutegi bat egiteko obra baimenaren tasa itzultzea eta obra bukaeraren aurrekontuan oinarrituriko EIOZaren behin betiko likidazioa. 
· 14/2014 ebazpena, zeinaren bidez onetsi baita Florencio Gil-i Zarrantzen teilatuan velux-a jartzeko obra baimenaren tasa itzultzea. 
· 15/2014 ebazpena, zeinaren bidez onetsi baita Jose Zarrantzi Zarrantzen teilatua berritzeko obra baimenaren tasa itzultzea eta obra bukaeraren aurrekontuan oinarrituriko EIOZaren behin betiko likidazioa. 
Udalbatza jakitun dago.
3.- Hala badagokio, Udal Planaren Ordenantzako 2. artikuluan ezarritako salbuespena onestea
Alkateak azaldu du gai hau hirigintza batzordean aztertu zela. Berak azaldu du udal planak ezartzen duela eraikin bakoitzagatik gehienez 30 m2-ko eraikin osagarri bat eraikitzen ahal dela, baina salbuespenaren lurzatia, Oskozko 2. poligonoko 64. lurzatia, oso handia dela eta han bi etxebizitza daudela.  Horri buruz planak ezartzen du aukera dagoela ordenantza betetzean salbuespenak egiten ahal direla baldin eta planteatzen den irtenbidea plan berak aurreikusten duena hobetzen badu.  Udal arkitektoak horretarako eginiko txostenak ontzat ematen du 60 m2-ko eraikin osagarri bat eraikitzea, Oskozko pilotalekuko atzeko aldea estaliko baitzen, eta begi-inpaktua txikiagoa da eta aldi berean paretaren segurtasuna handiagoa da.  Gaia eztabaidatu ondoren, udalbatzaren gehiengo osoa diren bildutakoek aho batez erabaki dute: 
- Udal Planaren ordenantzako 2. artikuluan ezartzen den salbuespena onestea Oskozko 2. poligonoko 64. lurzatian eraikin osagarri bat egiteko obra-baimenari dagokionez, 30m2-ko eraikin osagarri bat eraiki ordez 60m2-ko bat eraikitzeko. 
4.- 2014ko aurrekontua. Hasiera batez onestea hala badagokio. 
Alkateak esan du aurreko kontu-batzordean 2014. urteko ekitaldirako aurrekontuaren zirriborroa aurkeztu zela. Zirriborro horren ariora, ezinezkoa litzatekeela sartu den inbertsio-gastua baino gehiago sartzea ez bailuke egonkortasunari eta iraunkortasunari buruzko 2/2012 Lege Organikoan ezarritakoa beteko. Orain hasiera batez onetsiko litzateke eta alegazioetarako aldian aldaketak egiten ahal dira. 
Marian Iribarrenek esan du Oskozko biltegiaren obra ez dela aurreikusi aurrekontuan.  Alkateak esan du ekitaldian eginen diren inbertsioak aurrekontu-aldaketa bidez egin beharko direla, epe laburrean aurreikusitako inbertsioa Itsasoneako berritzea baita. Kontusail horren kontzeptua berrikusiko da izendapena aldatzeko Berritzeak eta Obrak izendapenaren ordez.  Hori ikusirik bildu direnek aho batez erabaki dute:
- Hasiera batez onestea 2014ko ekitaldirako aurrekontua eta iragarki hori NAOn argitaratzeko agindua ematea jendaurrean egon dadin 15 eguneko epean Toki Administrazioari buruzko 2/1995 Foru Legean oinarriturik.
5.- 2014. urteko Plantilla Organikoa. Hasiera batez onestea, hala badagokio.
Alkateak azaldu du aurrekontuaren hasierako onespenarekin batera 2014ko ekitaldiko plantilla organikoa ere hasiera batez onesten dela. Plantilla horretan udalaren langileak sartzen dira (administraria eta zerbitzu anitzeko langilea). Gaia eztabaidatu ondoren bildu direnek erabaki dute:
- Hasiera batez onestea 2014ko ekitaldiko plantilla organikoa eta erabakia Nafarroako Aldizkari Ofizialean argitaratzea, Nafarroako Toki Administrazioari buruzko 2/1995 Foru Legearen artikuluan oinarriturik.
6.- Hala badagokio, Alkatetzaren 2/2014 ebazpena berrestea. 
Alkateak azaldu du ebazpen hori Hodei Arada, Mª Antonia Iribarren eta Juan Mª Facenda zinegotziek Imozko Udalaren eta Muskizko Kontzejuaren artean Itsasonea etxeari buruz sinaturiko hitzarmenaren behin betiko onespenaren kontra jarri zuten errekurtsoari buruz Nafarroako Administrazio Auzitegian aurkeztu zituen alegazioak onestekoa dela. 
Idazkariak gaineratu du udalaren osoko bilkurak duela alegazioak onesteko eskumena, baina Nafarroako Administrazio Auzitegiak aurkezteko ematen duen epea hilabetea dela, ilbeltzaren 27an bukatzen zela, eta, beraz, alkatetzaren ebazpen bat egin zela osoko bilkuran berresteko eta, berretsiz gero, erabakia Nafarroako Administrazio Auzitegira bidaliko dela.
Inork ez duenez ezer gehiago esaten, Imotz Elkartuz taldeko zinegotzien aldeko 3 botorekin eta NABAI taldeko ziengotzi Hodei Aradaren eta Mª Antonia Iribarrenen abstentzioarekin erabaki da:
1.- 2/2014 ebazpena berrestea, zeinaren bidez onesten baita Nafarroako Administrazio Auzitegian aurkeztu beharreko alegazioen txostena, NABAI taldeko zinegotziek Imozko Udalaren eta Muskizko Kontzejuaren artean Itsasonea etxeari buruz sinaturiko hitzarmenaren behin betiko onespenaren kontra jarri zuten errekurtsoari erantzuteko. 
2.- Erabakia Nafarroako Administrazio Auzitegiari jakinaraztea. 
7.- Biztanle kopurua onestea.
Idazkariak azaldu du urte hasieran biztanle kopurua onetsi behar dela, eta behin betiko onesteko oraindik martxora arte itxaron beharko dela, Estatistikako Institutu Nazionaletik kexak bidali behar baitituzte eta alegazioak ebatzi.  Martxoan behin betiko onetsi ahalko da kopurua.  Oraingoz Imozko biztanleen kopurua 444 da. 
Gaia martxora arte erabaki gabe geldituko da.
8.- Mozioa: Emakumeen autonomiaren eta erabakitzeko eskubidearen defentsan. Mozioa: Ikur frankistei buruz.
Emakumeen autonomiaren eta erabakitzeko eskubidearen defentsan.
Alkateak honako mozio hau irakurri du:
Aurreko abenduaren 20an, Estatu espainolean PP buru den Ministroen Kontseiluak “Kontzebituaren eta emakume haurdunaren eskubideen babeserako” Lege Organikoaren aurreproiektua onartu zuen, honekin egungo osasun sexual eta erreproduktiboaren eta borondatezko haurdunaldia eteteko 2/2010 LO eraldatuz. Aurreko abenduaren 20an, Estatu espainolean PP buru den Ministroen Kontseiluak “Kontzebituaren eta emakume haurdunaren eskubideen babeserako” Lege Organikoaren aurreproiektua onartu zuen, honekin egungo osasun sexual eta erreproduktiboaren eta borondatezko haurdunaldia eteteko 2/2010 LO eraldatuz
Azaldutako erreformak, emakumeoi 30 urte baina gehiagoko borrokan lortzea kosta zitzaigun eskubide baten aurkako atentatu zuzen eta larria suposatzen du:  gure bizitza sexual eta erreproduktiboan erabakitzeko eskubidea izatea, tutela eta jarraipenik gabe. Erreforma honek hori kendu eta infantilizatu egiten gaitu emakumeok, abortatu ahal izateko, beste batzuekiko dependentzia ezarriz. Hala, emakumeon gorputzak Estatua eta medikuntzak interbenitutako erreproduzio hutsera murriztu ditu. 

Honek emakumeok iraindu eta mespretxatzen gaitu gure borondatearen aurka amatasunera behartuz eta gainera, muturreko baldintza krudeletan izatera: malformazioak dituzte haurrak izatera, hauei bizitzeko duinak diren bizi baldintzak bermatu gabe, ez haientzat ezta ama izango diren emakume horientzat; eta aurretik salatuak izan ez diren bortxaketen kasuan ama izatera ere. 

Eta hau dena, PPren gobernuak zaintza behar duten pertsonei zituzten laguntza urriak deuseztatzen dizkietenean dator; izan helduak, adin txikikoak edo dibertsitate funtzionala dute pertsonak, lan hau neurri handi batean gertuko familiako emakumeek egiten dutelarik, doako lanean, prekarietatean edo modu ikusezinean. Gainera, egiten dute jakinik bortxaketen gehiengoak ez dituztela emakumeek salatzen, eta kasu askotan, aitek alabei egindako bortxaketen kasuetan esaterako, hau salatzea edo bortxatzaile-aita honen baimena beharrezkoa izango dute. Eta bitartean, baldintza egokiak ukatzen dituzte hezkuntza afektibo-sexual parekide bat izateko eta indarkeria matxista bere aurpegi guztietan prebenitzeko.
Baina ez da hori bakarrik, garai hauetan MOEk ere onartzen du lege murritzaileek ez dituztela aborto kopuruak jaisten, soilik errekurtso ekonomiko gutxiago duten emakumeek egoera eta berme gutxiagorekin abortatzea dakarrela, hala, emakume izateagatik jasotako bazterketari klase edo egoera sozio-ekonomikoarena batzen zaiolarik. Gainera, aipatutako ustezko horiek hainbeste zailtzen dute abortu seguruak egin izaterainoko tramiteak, honek haurdunaldian berandu egitera ekarriko duela, emakumeon bizitzen gain arriskuak handituz.
Beraz, PPren gobernuak jaio ez denaren eskubideak defendatzen dituen lege erreforma bat proposatzen du, emakumeen giza eskubideen gainetik eta emakumeok bizitzea merezi duen bizitzak izatearen gainetik.  Gainera, aurreko 2/2010 Lege Organikoa lortutako konsenso politico eta sozialari muzin eginez.
Emakumeen giza eskubideen aurkako atentatu honen aurrean, Udal honek 

“1. PP alderdiak Osasun Sexual eta Ugalkorrari buruzko Legea aldatzeko aurkeztutako aurreproiektua gaitzesten du, atzerakoia delako eta emakumeen eskubideak urratzen dituelako.

2. Emakumeen ugalketarako autonomia eskubidea aitortzeko konpromisoa berresten du, emakumearen beraren erabakiak izan behar du haurdunaldia eteteko funtsezko kausa.

3. Nafarroako Gobernuari/Eusko Jaurlaritzari eskatzen dio emakumeek haien gorputzarekiko eta ugalketarekiko erabakiak askatasunez hartu eta gauzatu ahal izateko lege-babesa, osasun-babesa eta babes soziala berma dezala.

4. Haurdunaldiaren Borondatezko Eteteak osasun sistema publikoaren baitan egitearen aldeko hautua egiten du, pertsonal sanitarioaren kontzientzia objekzioa arautuz eta aipatutako zentro publikoetan emakumeek Haurdunaldiaren Borondatezko Eteterako duten eskubidea gauzatu ahal izateko beharrezkoak diren talde profesionalak daudela bermatuz. 
5. Martxoaren 3ko 2/2010 Lege Organikoaren baitan egiten den edozein aldaketa, emakumeentzat oinarrizkoak eta berezkoak diren eskubideak zabaltzera bideratu dadila eskatzen du, emakumeek ama izan ala ez erabakitzeko ahalmena izan dezaten.

6. Erreforma honi erantzun bateratu bat emateko mugimendu feminista eta emakumeen mugimenduak eginiko lan itzela aitortzen du.  Alde horretatik, Udal honek bat egiten du erreforma horri aurre egiteko antolatu diren mobilizazioekin.  

7.- Herritarrei dei egiten diegu bat egin dezaten erreforma gaitzesteko eta emakumeok gure gorputzei buruz askatasunez eta autonomiaz erabakitzeko dugun eskubidea defendatzeko oihu kolektiboarekin.  

8.- Osoko bilkura honen erabakia Eusko Jaurlaritzari/Nafarroako Gobernuari, Espainiako Estatuko Gobernuari eta Alberto Ruiz Gallardon Justizia ministroari jakinaraztea. “

Aho batez onetsi da.
Sinbolo frankistei buruzko mozioa.
Alkateak transkribatzen den honako mozio hau irakurri du onesteko:
“Kontuan hartuta gaur egun frankismoaren ikur ugari ikusgai daudela Imozko hainbat eraikinetan (siloetan, herriko karteletan,…)eta Nafarroa osoan, egoera hau oso mingarria izanik, frankismo kriminalak eta bere arduradunek eduki duten eta administrazio eta botere publikoetatik elikatu duten zigorgabetasun osoa gogora ekartzen digu. Oroimen Historikoaren Legean ezarritakoak ardura honi behar bezalako irtenbidea eskaintzetik urrun egon arren, hau ez betetzearen utzikeriak egoera hori larriagotu egiten du, egungo Nafarroako Gobernuaren eta hau babesten duten alderdi politikoen borondate ezagatik soilik uler daiteke.
Egoera honen aurrean, Imozko Udalak honako ekimen hau onetsi du:
1.- Imozko Udalak eskatzen die Nafarroako Gobernuaren Landa Garapen, Ingurumen eta Toki Administrazioaren Departamentuari, Gobernuaren Delegazioari eta Artzapezpikutzari gure udalerritik eta Nafarroako herri eta administrazio guztietatik ikur frankista guztiak kentzeko prozedura   lehenbailehen abia dezatela, Nafarroako Foru Diputazioaren eraikinean dauden ikurrak barne.
2.- Udalaren zerbitzu juridikoei eskatzea ikur frankistak kentzeko erabakia betetzeko behar diren ekintza guztiak has ditzaten. 
3.- Herritarrei, kultura eta kirol taldeei, talde politikoei eta beste edozein talderi ekimen honekin bat egin dezaten udalari jakinaraziz non dauden ikur frankistak horiek kentzeko agindua eman dezan. 
4.- Eskaera hau Landa Garapen, Ingurumen eta Toki Administrazioaren Departamentuari, Gobernuaren Delegazioari eta Artzapezpikutzari bidaltzea. 
5.- Ekimen honen berri ematea hedabideen bitartez.
Aho batez onetsi da.
9.- Batzordeen informazioa.
- Hirigintza Batzordea. Carlos Beteluk eman du informazioa. 
Batzordean Etxalekuko Rosa Mª Artanga eta Erasoko Juan Berazaren obra bukaerak aztertu dira.
Latasako 410. lurzatiko jabeei paratu duten etxola legeztatzeko eskaera bidali zaie. 
Jose Miguel Ayestaranen espedienteari dagokionez, udal arkitektoak legezkotasuna berrezartzeko eginiko txostena aztertu zen.
Azkenik erabaki zen obra baimenetan haien iraungitze epeak ezartzea 30.000 euro baino gutxiagoko aurrekontua duten obretarako, 6 hilabete obra hasteko eta urte bat bukatzeko.
10. Informazio orokorra.
- Kontzejuen 2013ko kontuak. Gutxi barru bilera bat eginen da administrazio gastuei eta Kontzejuen 2013ko hitzarmenari buruz informatzeko.
- Itsasonea berritzea. Orain arte lehenbiziko solairua berritu da, eta falta da leihoak handitzea, teilatuaren egoera begiratzea… Nahi izanez gero, obra bisitatzen ahal da. Egin gabe dauden lanetarako kanpo kontratazioak egiteko aukera aztertzen ari da, eta zenbait enpresari eskatuko zaie aurrekontua. 
- Plazaolaren ehungarren urteurrena ospatzea. 19an egin zen, eta maiatzean ospakizun zabalago eta herrikoiagoa eginen da. Beste alde batetik, UPSa onetsi da eta planteatzen ari da Arakil eta Irurtzun ere partzuergoan sartzea. 
11.- Galde-eskeak.
Ez dago
Eta aztertzeko gai gehiago ez dagoenez, 14:25 direlarik, bilkura amaitu da, eta nik, idazkariak, ziurtatu dut.

